
1. 
Опис на состојбите во областа и дефинирање на проблемот
1.1
Опис на состојбите 
Законот за виното („Службен весник на Република Македонија бр. 50/10, 53/11, 6/12, 23/13, 106/13, 188/13, 149/15, 39/16, 172/16 и 235/19) е донесен во 2010 година. Од донесувањето на законот, истиот е изменет и дополнет во 2011, 2012, 2013, 2015, 2016 и 2019 година. Меѓутоа, со цел истиот дополнително да се усогласи со новите регулативи на ЕУ (32013R1308, 32019R0033,  32019R0034,  32014R0251) како и за потребите за посоодветна примена на законот и негово техничко и терминолошко подобрувањe, министерството за земјоделство, шумарство и водостопанство пристапи кон изготвување на нов Закон за вино. Усогласувањето со новите правила на ЕУ во областа е во делот за воведување на нови производи во рамки на законот (органско вино, ароматизирани вински производи).  Покрај тоа, делот за класификација на вина, производство, означување и заштита на вина со географски назив ќе претрпи најголеми промени со цел за негово целосно усогласување со регулативите на ЕУ.  

1.2
Причини за проблемите кои се предмет на разгледување
 Верзијата на Законот за виното која во моментот е на сила не е во целост усогласена со одредбите од Регулативите на ЕУ од областа кои се однесуваат на заштита на географскиот назив и потеклото на вината, органското вино, како и ароматизирано вино, ароматизиран пијалак на база на вино, ароматизиран вински коктел. Имајќи предвид дека земјите членки на ЕУ се најголемиот пазар за извоз на вино од Република Северна Македонија и со цел непречено да се зголеми и олесни извозот на вино и производи од вино, се пристапи кон донесување на нов Закон за вино.
2. 
Цели на предлог регулативата
Основна цел за донесување на законот е негово негово усогласување со новите правила на ЕУ во областа, воведување на нови производи во рамки на законот (органско вино, ароматизирани вински производи). Покрај тоа, делот на законот кој се однесува на класификација на вина, производство, означување и заштита на вина со географски назив ќе претрпи сериозни измени со цел истиот да се усогласи со регулативите на ЕУ, а виното со потекло од Република Северна Македонија да биде заштитено на пазарите на ЕУ уште пред да станеме земја членка.

Предложените решенија особено имаат за цел да се зголеми и олесни извозот на вино и производи од вино на пазарот на ЕУ, како најголем извозен пазар за македонско вино.

3.
Можни решенија (опции)

3.1
Опис на решението „не прави ништо“  
Доколку се примени решението „не прави ништо“, односно не се донесе новиот Закон за виното, истиот нема да биде во целост усогласен со правилата на ЕУ во областа и нема да се воведат нови производи во рамки на законот (органско вино, ароматизирани вински производи), со што ќе се ограничи можноста за остварување на зголемени приходи од истите. Исто така, доколку делот од законот кој се однесува на класификација на вина, производство, означување и заштита на вина со географски назив не се усогласи со регулативите на ЕУ, виното со потекло од Република Северна Македонија нема да биде во можност да биде заштитено на пазарите на ЕУ од злоупотреба на географскиот назив и/или ознаката за потекло.
3.2
Опис на можните решенија (опции) за решавање на проблемот 
Со донесување на Законот за виното ќе се направи усогласување на одредбите од законот со одредбите кои се на сила во ЕУ при што ќе се зголеми пласманот на македонско вино на пазарите на ЕУ, ќе се овозможи продажба на нови производи (органско вино, ароматизирани вински производи). Преку воведување на новиот ситем на заштита на вина со географските назив, ќе се зајакне улогата на здруженијата на производители на вина и грозје во делот на контролата и квалитетот. Конечно, заштитеното географско потекло на вината од Република Северна Македонија, ќе придонесе кон зголемување на препознатливоста на земјата во целина и зголемување на цената на виното, што од своја страна, ќе придонесе кон зголемени приходи на винариите и лозарите, како и зголемен девизен прилив за државата.

Сето горенаведено ќе има севкупно позитивно влијание на економијата на ниво на државата во целина.
4. Проценка на влијанијата на регулативата

Можни позитивни и негативни влијанија од секоја од опциите:

4.1 Економски влијанија 
Со донесувањето на законот и негово усогласување со регулативитена ЕУ, ќе се придонесе кон зголемен пласман на македонско вино на пазарите на ЕУ. Покрај тоа, ќе се овозможи и продажба на нови производи (органско вино, ароматизирани вински производи) на домашните и странски пазари. Сето ова ќе придонесе за зголемена економската активност и зголемен приход кај производителите на вино – винарските визби, но и кај производителите на винско грозје – лозарите.

Конечно, заштитеното географско потекло на вината од Република Северна Македонија, ќе придонесе кон зголемување на препознатливоста на земјата во целина и зголемување на цената на виното, што од своја страна, ќе придонесе кон зголемени приходи на винариите и лозарите, како и зголемен девизен прилив за државата.

Сето горенаведено ќе има севкупно позитивно влијание на економијата во руралните средини и на ниво на државата во целина.

4.2
Фискални влијанија 
Со Законот за виното се предвидуваат нови фискални импликации, кои ќе бидат обезбедени преку прераспределба на средствата од Програмата за финансиска поддршка во земјоделството и Програмата за финансиска поддршка на руралниот развој, за кои се издвојуваат средства за поддршка во лозарството и винарството. 
4.3
Социјални влијанија
Со зголемувањето на економската активност во руралните средини, се очекуваат директни позитивни влијанија кон намалувањето на сиромаштијата која е најзастапена токму во овие области. 
 4.4
Влијанија врз животната средина 
Регулативата позитивно ќе влијае кон заштита и унапредување на животната средина, преку заштита на прекумерно искористување на природните ресурси – вода и почва.

4.5
Административни влијанија и трошоци 
   а) трошоци за спроведување 
Не се потребни дополнителни трошоци за спроведување на законот. 
б) трошоци за почитување на регулативата 
Не се потребни дополнителни трошоци за почитување на регулативата.
5.
Консултации

5.1
Засегнати страни и начин на вклучување 
 Предлогот е консултиран со сите засегнати страни за донесувањето на законот. Имено, во фазата на консултации и избор на предлог решенијата во законот, истиот беше разгледуван во повеќе тематски работни групи. Засегнатите страни кои беа консултирани во процесот се: здружението „Вина од Македонија“, како најголемо здружение на винарски визби во државата, членовите од Постојаната потсекторска група за грозје и вино каде што се вклучени и претставници на лозарите од „Националната федерација на фармери“, органите на државната управа надлежни за спроведување на законот.
Засегнатите страни се вклучени со организирање на работилници, трибини и јавни расправи во однос на содржината на законот.
5.2
Преглед на добиените и вградените мислења
/
5.3
Мислењата кои не биле земени предвид и зошто
/
6. 
Заклучоци и препорачано решение   
6.1
Споредбен преглед на позитивните и негативните влијанија на можните решенија (опции) 
Со донесувањето на новиот Закон за виното, ќе се направи усогласување на одредбите од законот со новите правила на ЕУ во областа, ќе се воведат нови производи во рамки на законот (органско вино, ароматизирани вински производи). Покрај тоа, делот на законот кој се однесува на класификација на вина, производство, означување и заштита на вина со географски назив ќе претрпи сериозни измени со цел истиот да се усогласи со регулативите на ЕУ, а виното со потекло од Република Северна Македонија да биде во можност да биде заштитено на пазарите на ЕУ уште пред да станеме земја членка.
6.2
Ризици во спроведувањето и примената на секое од можните решенија (опции)

Нема
6.3
Препорачано решение со образложение 
Се препорачува да се усвои новиот Закон за виното, со цел да се овозможи воведување на нови производи во рамки на законот (органско вино, ароматизирани вински производи). Конечно, со усвојувањето на законот ќе се зголеми и олесни извозот на вино и производи од вино на пазарот на ЕУ, како најголем извозен пазар за македонско вино, во корист и на винарските визби и на производителите на грозје.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области 
Нема потреба од менување на други закони, додека во врска со постоечките подзаконски акти истите ќе бидат донесени според новиот закон. 

7.2
Потребни подзаконски акти и рок за нивно донесување
Со донесувањето на Законот за виното се предвидува и донесување на подзаконски акти. 
Потребните подзаконски акти кои треба да се донесат по донесување на Законот за виното ќе се донесат во рок од 6 месеци од денот на стапување на сила на законот. Подзаконски акти кои ќе произлезат од предметниот закон се 47.
7.3
Органи на државната управа, државни органи и други органи надлежни за  спроведување 
Надлежен орган за спроведување на Законот за виното е Министерството за земјоделство, шумарство и водостопанство, додека инспекцискиот надзор над спроведување на одредбите од овој закон и прописите донесени врз основа на овој закон ќе ги врши Државниот инспекторат за земјоделство преку државните инспектори за земјоделство.
7.4
Активности за обезбедување на ефикасно спроведување на предлогот на закон 
За спроведување на законот ќе се спроведат обуки за вработените во МЗШВ и ДИЗ, советувања, консултации и мислења со заинтересирани страни, како и други соодветни активности заради обезбедување на ефикасно имплементирање на законот.  
8.
Следење и евалуација

8.1 
Начин на следење на спроведувањето 
Следењето на спроведувањето ќе се реализира преку воспоставениот систем за следење во областа во рамките на Министерството за земјоделство, шумарство и водостопанство.

8.2
Евалуација на ефектите од предлогот на закон и рокови 
Евалуацијата на ефектите од спроведувањето ќе се реализира преку воспоставениот систем за евалуација во областа во рамките на Министерството за земјоделство, шумарство и водостопанство.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                            ..................................................






                                            потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                         потпис на министерот 

